ԱՄՓՈՓԱԹԵՐԹ

  «ԲՆԱԿԵԼԻ ՏԱՐԱԾՔՆԵՐ ՆՎԻՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.  ՀՀ ֆինանսների նախարարություն
	16.11.2022թ.

	
	N01/9-2/19711-2022

	Նախագծի վերաբերյալ առաջարկություններ չկան:
	Ընդունվել է:

	2. ՀՀ քաղաքաշինության կոմիտե
	27.09.2022թ.

	
	           N7610-2022

	Նախագծի վերաբերյալ առաջարկություններ չկան:
Կոմիտեի կողմից իրականացված ծրագրերի շրջանակներում Նախագծի հավելվածում նշված անձանց բնակարան  (բնակելի տուն) չի հատկացվել:

	Ընդունվել է: 

	3. ՀՀ կադաստրի կոմիտե
	07.10.2022թ.

	
	           NՍԹ/11045-2022

	   Նախագծի վերաբերյալ դիտողություններ և առաջարկություններ չկան: Միաժամանակ, Հայաստանի անշարժ գույքի տեղեկատվական համակարգի (ARPIS) տվյալների համաձայն Նախագծին կից ներկայացված ցանկում նշված քաղաքացիների անվամբ որևէ անշարժ գույքի նկատմամբ սեփականության իրավունքի պետական գրանցում ՀՀ տարածքում առկա չէ:
	Ընդունվել է:

	4. ՀՀ վարչապետի աշխատակազմի իրավաբանական վարչության եզրակացություն
	04.12.2022թ.

	
	N02/16.3/39945-2022

	1. Նախագծի 1-ին կետով նախատեսվում է ՀՀ ՏԿԵՆ ՊԳԿԿ հաշվեկշռում հաշվառված համապատասխան հասցեներում բնակվող քաղաքացիներին օրենսդրությամբ սահմանված կարգով նվիրել իրենց կողմից զբաղեցված բնակելի տարածքները` համաձայն հավելվածի, մինչդեռ Նախագծի նախաբանում հստակ նշված չէ այն իրավական հիմքը, որը կառավարությանը լիազորում է ընդունել սույն որոշումը: Ուստի գտնում ենք, որ անհրաժեշտ է նախաբանում հղում կատարել նաև «Պետական գույքի կառավարման մասին» օրենքի համապատասխան հոդվածին:
	Ընդունվել է: 
Պարզաբանում. 
Նախագծի նախաբանում հղում է կատարվել նաև «Պետական գույքի կառավարման մասին» օրենքի 25-րդ հոդվածին:
Միաժամանակ հայտնում ենք, որ համաձայն «Նորմատիվ իրավական ակտերի մասին» օրենքի 2-րդ հոդվածի՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է, իսկ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է: 
«Պետական գույքի կառավարման մասին» օրենքի  6-րդ հոդվածի 1-ին մասի 8-րդ կետի հիմքով Կառաավարությունը հաստատել է 24.03.2011 թվականի թիվ 305-Ն որոշումը, համաձայն որի էլ` Կոմիտեն սույն կարգի 4-րդ կետում նշված փաստաթղթերն ստանալուց հետո դրանց հիման վրա Հայաստանի Հանրապետության օրենսդրությամբ սահմանված կարգով մշակում և շրջանառության մեջ է դնում համապատասխան տարածքները բնակիչներին նվիրելու մասին Կառավարության որոշման նախագիծ: 
 Ուստի նվիրատվությունն իրականացվում է անհատական իրավական ակտով, որն էլ կանոնակարգող նորմատիվային իրավական ակտն ընդունվել է համապատասխան օրենսդրական լիազորություններով օժտված մարմնի կողմից:

	2. Նախագծի 3-րդ կետով նախատեսվում է ցանկով նշված մակերեսների տարբերություններ առաջանալու դեպքում հիմք ընդունել նշված հասցեների սահմանված կարգով գրանցված համապատասխան վկայականի հատակագծի մակերեսը՝ 1-3% թույլատրելի շեղումով: Սակայն հարկ է նշել, որ տվյալ տարածքների մակերեսները պետք է նախապես և հստակ չափագրված լինեն՝ մակերեսների թույլատրելի շեղումները բացառելու նպատակով, քանզի դրանք հիմք են հանդիսանում կառավարության որոշման ընդունման համար:
	Չի ընդունվել: 
Պարզաբանում. հայտնում ենք, որ մինչ Նախագիծը շրջանառելը տարածքները հստակ չափագրվում են, սակայն Նախագծի 3-րդ կետով նշված ձևակերպման  անհրաժեշտությունը պայմանավորված է նրանով, որ Նախագծում մակերեսները տրամադրվում են բնակելի տարածքների վերադաս մարմինների կողմից, իսկ ՀՀ կառավարության կողմից որոշումները ընդունելուց հետո բնակելի տարածքների բնակիչների հետ պայմանագրեր կնքելիս՝ առանձին բնակելի տարածքների հատակագծերը ներկայացվում են բնակիչների կողմից, ընդ որում շատ դեպքերում որոշումն ուժի մեջ մտնելուց որոշակի ժամանակ անց, կապված վերջիններիս ֆինանսական դրության հետ և կարող են առաջանալ 1-2 քմ մակերեսների տարբերություններ, նման տարբերություններ կարող են առաջանալ նաև տարածքների մնացորդի չափագրման դեպքում, որի արդյունքում նոտարական գրասենյակները պայմանագրերը չեն վավերացնում և անհրաժեշտություն է առաջանում ՀՀ կառավարության համապատասխան որոշումների մեջ կատարել՝ մակերեսների մասով փոփոխություններ: Կառավարությանը լրացուցիչ նախագծերով չծանրաբեռնելու նպատակով, ինչպես նաև գրանցման և չափագրման կազմակերպման  համապատասխան լիազորություններով օժտված ստորաբաժանման հետ քննարկման արդյունքում բնակելի տարածքների նվիրատվության և սեփականաշնորհման վերաբերյալ նախագծերը ներկայացվում են նշված ձևակերպմամբ:

	[bookmark: _GoBack]5.Ֆինանսատնտեսական նախարարական կոմիտեի նիստի 3-րդ հարցի վերաբերյալ առաջարկություն
	20.12.2022թ.

	
	

	Նախագծի 3-րդ կետի «1-3% թույլատրելի շեղումով» արտահայտությունը փոխարինել «մինչև 3% թույլատրելի շեղումով» արտահայտությամբ
	Ընդունվել է: 




